
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᐱᖃᖃᑕᐅᔪᓂᒃ ᐊᐱᖅᓱᕐᓂᕐᒧᑦ 
ᐊᐱᖅᑯᑕᐅᒐᔪᒃᑐᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐱᓕᕆᔪᒪᓂᖃᓪᓚᑦᑖᖅᑐᑦ 
ᑐᑭᓯᐅᒪᓗᒋᑦ ᐊᑐᖅᑕᐅᓯᒪᔪᑦ ᐃᓱᒋᔭᐅᔪᓪᓗ ᐃᓄᖕᓂᑦ ᐱᔨᑦᑎᕋᖅᑕᖏᓐᓂᑦ. ᐃᑲᔫᑎᖃᖁᓪᓗᒍ ᑕᒪᑐᒧᖓ 
ᐱᓕᕆᐊᖑᓇᓱᒃᑐᒧᑦ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᐃᓚᐅᑎᑦᑎᓕᖅᓯᒪᔪᑦ Kai Analytics International Inc.-ᑯᓐᓂᒃ, ᐃᒻᒥᒃᑰᖅᑐᖅ ᑲᓇᑕᒥ ᖃᐅᔨᓴᕐᓂᕐᒧᑦ 
ᑎᒥᐅᔪᖅ, ᐱᓕᕆᐊᖃᖁᓪᓗᒍ 2026-ᒥ ᐱᖃᖃᑕᐅᔪᑦ ᐊᑐᖅᓯᒪᔪᖏᓐᓄᑦ ᐊᐱᖅᓱᕐᓂᕐᒧᑦ. ᑖᓐᓇ 
ᐊᐱᖅᓱᕐᓂᖅ ᐊᑐᐃᓐᓇᕈᐃᓂᐊᖅᑐᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᕐᕕᖕᓄᓪᓗ ᐱᕕᖃᓪᓗᑎᒃ 
ᑐᓴᖃᑎᒌᒍᑎᖃᕐᓂᕐᒧᑦ ᐅᖃᐅᓯᒃᓴᖏᓐᓂᒃ ᐊᑐᖅᓯᒪᔭᖏᓐᓄᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐱᔨᑦᑎᕋᐅᑎᖏᓐᓄᑦ ᐊᒻᒪ ᓇᓗᓇᐃᔭᐃᓗᑎᒃ ᓇᐅᒃᑯᑦ 
ᐱᐅᓯᒋᐊᕆᐊᖃᕐᒪᖔᑦ. ᐅᖃᐅᓯᒃᓴᑎᑦ ᐃᑲᔪᕐᓂᐊᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ (WSCC) ᐱᐅᓯᒋᐊᕆᓇᓱᒃᑎᓪᓗᒋᑦ ᐱᔨᑦᑎᕋᕐᓂᕐᓂᒃ ᐊᒻᒪ 
ᑎᑭᐅᒪᑦᑎᐊᕐᓂᖅᓴᐅᓗᑎᒃ ᑭᙴᒪᒋᔭᖏᓐᓄᑦ ᐃᓄᐃᑦ ᓄᓇᑦᓯᐊᒥ ᓄᓇᕗᒻᒥᓗ. ᐊᐱᖅᑯᑏᑦ ᑭᐅᔾᔪᑏᓪᓗ 
ᐊᑖᓂ ᐊᑐᐃᓐᓇᐅᑎᑦᑎᒃᑲᓐᓂᖅᑐᑦ ᑐᓴᐅᒪᔾᔪᑎᓂᒃ ᐊᐱᖅᓲᑎᐅᑉ ᒥᒃᓵᓄᑦ ᐊᒻᒪ ᖃᓄᖅ ᖃᐅᔨᔭᐅᔪᑦ 
ᐊᑐᖅᑕᐅᓂᐊᕐᒪᖔᑕ. 

____________________________________________________________________________________ 

1. ᑭᓱᒥᒃ ᐱᔾᔪᑎᖃᖅᖢᑎᒃ ᐊᐱᖅᓱᕐᓂᐸᑦ? 

ᐱᔾᔪᑖ ᑕᒪᑐᒪ ᐊᐱᖅᓱᕐᓂᐅᑉ ᑐᑭᓯᐅᒪᑦᑎᐊᕐᓂᖅᓴᐅᔪᒪᓪᓗᑎᒃ ᐊᑐᖅᓯᒪᔭᖏᓐᓂᒃ ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᕐᕖᓪᓗ ᐱᓕᕆᖃᑎᖃᖅᐸᒃᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᐱᔨᑦᑎᕋᐅᑎᖏᓐᓂᒃ ᐊᓂᒍᓵᖅᑐᓂ ᒪᕐᕉᖕᓂ ᐊᕐᕌᒎᖕᓂ. ᑖᓐᓇ ᐊᐱᖅᓲᑎ 
ᐱᕕᒃᓴᐅᔪᖅ ᐱᖃᖃᑕᐅᔪᑦ ᑐᓴᖃᑎᒌᒍᑎᖃᕐᓗᑎᒃ ᐅᖃᐅᓯᒃᓴᓂᒃ ᑭᓱᑦ ᐊᑑᑎᖃᑦᑎᐊᕐᒪᖔᑕ, ᓇᐅᒃᑯᑦ 
ᐱᐅᓯᒋᐊᕆᓂᖅᑕᖃᕆᐊᖃᕐᒪᖔᑦ, ᐊᒻᒪ ᓇᐅᒃᑯᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᓯᕗᓪᓕᐅᔾᔨᓯᒪᔭᕆᐊᖃᕐᒪᖔᑕ ᓯᕗᓂᒃᓴᒥ. 

Kai Analytics, ᓯᓚᑖᒍᑦ-ᐱᓕᕆᖃᑎᒌᑦ ᖃᐅᔨᓴᕈᑎᓂᒃ ᕿᒥᕐᕈᔩᑦ ᐊᒻᒪ ᐊᐱᖅᓲᑎᓂᒃ ᖃᐅᔨᓴᕐᓂᕐᒧᑦ 
ᑎᒥᐅᔪᖅ, ᓇᒃᓯᐅᔾᔨᑲᑕᖕᓂᐊᖅᑐᖅ ᖃᐃᖁᔨᔾᔪᑎᓂᒃ ᑖᒃᑯᓄᖓᓪᓚᑦᑖᖅ ᐱᔨᑦᑎᕋᕐᓂᕐᒧᑦ ᐊᑐᖅᑎᐅᔪᓂᒃ 
ᐊᒻᒪ ᐱᓕᕆᐊᖃᕐᓗᑎᒃ ᐊᐱᖅᓱᕐᓂᕐᒥᒃ ᖃᐅᔨᔭᐅᖁᓇᒋᑦ ᑭᒃᑰᓂᖏᑦ ᐊᐱᖅᓱᖅᑕᐅᔪᑦ ᐊᒻᒪ ᑐᕌᒐᐅᔪᑦ 
ᕿᒥᕐᕈᓂᕐᒥ ᑖᒃᑯᓇᓂ ᖃᐅᔨᔭᐅᔪᓂ.  

 

2. ᑭᒃᑯᑦ ᑐᓂᔭᐅᓂᐊᖅᐸᑦ ᐊᐱᖅᓲᑎᒥᒃ? 

ᐊᐱᖅᓲᑏᑦ ᓇᒃᓯᐅᔾᔭᐅᓂᐊᖅᑐᑦ ᐃᖅᑲᓇᐃᔭᖅᑎᓄᑦ ᐊᒻᒪ ᐃᖅᑲᓇᐃᔭᕐᕕᖕᓄᑦ ᐊᑐᖅᓯᒪᔪᓂᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐱᔨᑦᑎᕋᐅᑎᖏᓐᓂᒃ 
ᐃᓗᐊᓂ ᐊᓂᒍᓵᖅᑐᓂ ᐊᕐᕌᒎᖕᓂ ᒪᕐᕉᖕᓂ. 

ᓲᕐᓗ, ᐃᖅᑲᓇᐃᔭᖅᑏᑦ ᐃᓚᐅᖁᔭᐅᔪᑦ ᐊᐱᖅᓱᕐᓂᕐᒥ ᑕᐃᒃᑯᐊ ᑐᓂᓯᓯᒪᔪᑦ ᐅᕝᕙᓘᓐᓃᑦ ᖃᐅᔨᒋᐊᖅᓯᒪᔪᑦ 
ᑕᑕᑎᖅᓯᒪᔭᖏᓐᓂᒃ ᐅᕝᕙᓘᓐᓃᑦ ᐅᓂᒃᑳᓕᐅᖅᓯᒪᔪᑦ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓱᒫᓘᑕᐅᔪᓂᒃ. ᐃᖅᑲᓇᐃᔭᕐᕖᑦ ᖃᐃᖁᔭᐅᔪᑦ ᐱᔭᕇᖅᓯᖁᓪᓗᒋᑦ ᐊᐱᖅᓲᑎᒥ ᐱᖃᓯᐅᔾᔨᓯᒪᓗᑎᒃ 
ᑕᐃᒃᑯᓂᖓ ᑐᓂᓯᓯᒪᔪᑦ ᑮᓇᐅᔾᔭᒃᓵᓄᑦ ᐅᓂᒃᑳᓂᒃ ᐅᕝᕙᓘᓐᓃᑦ ᑐᓯᕋᖅᓯᒪᔪᑦ ᐱᔭᕇᖅᑕᐅᓯᒪᓂᕐᒧᑦ 
ᑎᑎᖅᑲᒥᒃ.  

ᑐᓂᔭᐅᓂᐊᖅᑐᑎᑦ ᖃᐃᖁᔨᔾᔪᑎᓄᑦ ᐊᒻᒪ ᐃᖅᑲᐃᓯᒋᐊᕈᑎᒥᒃ ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ, 
ᐅᖄᓚᐅᑎᒃᑯᑦ ᑎᑎᕋᕐᕕᐅᓂᒃᑯᑦ ᑕᒪᐃᓐᓄᓪᓘᓐᓃᑦ. ᖃᐅᔨᒋᐊᕐᕕᐅᓗᑎᑦ ᐅᖄᓚᕕᐅᑐᐃᓐᓇᕆᐊᖃᖅᑐᑎᑦ 
ᐊᐱᖅᓱᕐᓇᐅᑎᓪᓗᒍ.  

ᐃᓚᐅᔪᒪᔪᑦ ᐃᓚᐅᔪᓐᓇᖅᑐᑦ ᖃᐅᔨᓇᓱᖕᓂᕐᒧᑦ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᐊᔭᐅᖅᑐᐃᔪᑦ ᖃᐃᖁᔭᐅᓯᒪᔪᓗᒃᑖᓂ ᐱᖃᖃᑕᐅᔪᓂ ᐱᔭᕇᖅᓯᖁᓪᓗᖏᑦ 
ᐊᐱᖅᓲᑎᒥᒃ ᖃᐅᔨᔭᐅᔪᑦ ᓴᖅᑭᔮᖅᑎᑦᑎᔪᓐᓇᖁᓪᓗᒋᑦ ᐊᔾᔨᒌᙱᕈᓘᔭᖅᑐᓂᒃ ᐊᑐᖅᑕᐅᓯᒪᔪᓂᒃ 
ᐃᓱᒪᒋᔭᐅᔪᓂᓪᓗ ᑖᒃᑯᓇᓂᓗᒃᑖᖅ ᓄᓇᑦᓯᐊᒥ ᓄᓇᕗᒻᒥᓗ. 

 

3. ᓇᓕᐊᒃ ᐅᖃᐅᓰᑦ ᐊᐱᖅᓱᕐᓂᕐᒥ ᐊᑐᐃᓐᓇᐅᓂᐊᖅᐸᑦ? 

ᐊᐱᖅᓱᕐᓂᖅ ᐊᑐᐃᓐᓇᐅᓂᐊᖅᑐᑦ ᖃᓄᓪᓗᓈᑎᑐᑦ, ᐅᐃᕖᑎᑐᑦ, ᐃᓄᒃᑎᑐᑦ ᐃᓄᐃᓐᓇᖅᑐᓪᓗ. 
ᐊᑐᓯᑳᓪᓚᖃᑦᑕᕈᓐᓇᕐᓂᐊᖅᑐᑎ ᖃᓄᐃᓪᓕᔪᖃᙱᓪᓗᓂ ᑖᒃᑯᓂᖓ ᑎᓴᒪᓂᒃ ᐅᖃᐅᓯᕐᓂᒃ. 

• Le sondage sera disponible en français. 
• ᐊᐱᖅᓱᕈᑦ ᐃᓄᒃᑎᑐᑦ ᐊᑐᐃᓐᓇᐅᓛᖅᑐᖅ. 
• Naunaiyautit piinagialgit Inuinnaqtun. 

 

4. ᑭᓱᓂᒃ ᐊᐱᖅᓲᑎᖃᖅᐸ ᐊᐱᖅᓱᕐᓂᖅ? 

ᐊᐱᖅᓱᕐᓂᕐᒥ ᐊᐱᖅᑯᑏᑦ ᐅᖃᐅᓯᖃᖅᑐᑦ ᓇᓕᐊᓄᓪᓚᑦᑖᖅ ᐱᓕᕆᖃᑎᖃᖅᓯᒪᒍᕕᑦ ᑖᒃᑯᓂᖓ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᒻᒪ ᐃᓱᒪᒋᔭᑎᑦ 
ᐱᑦᑎᕋᖅᑕᐅᓂᕆᓚᐅᖅᑕᕐᓄᑦ. 

ᐅᖃᐅᓯᐅᔪᑦ ᐊᐱᖅᓲᑎᒥ ᐱᖃᓯᐅᔾᔨᔪᑦ ᐃᒪᐃᑦᑐᓂᒃ: 

• ᐱᔨᑦᑎᕋᖅᑕᐅᓃᑦ ᕿᒥᕐᕈᔭᐅᑎᓪᓗᑎᑦ ᐱᓕᕆᖃᑎᒋᔭᐅᑎᓪᓗᑎᓪᓘᓐᓃᑦ 
• ᖃᓄᐃᑦᑑᓚᐅᖅᐸ ᐱᔨᑦᑎᕋᕐᕈᑕᐅᔪᖅ ᐃᓕᖕᓄᑦ 
• ᑕᒪᐃᓐᓄᓗᒃᑖᖅ ᖃᓄᐃᒃᓴᙱᓐᓂᖅ ᐱᔨᑦᑎᕋᖅᑕᐅᓂᕐᒥᒃ 

ᐊᐱᖅᓲᑎ ᐱᖃᓯᐅᔾᔨᓯᒪᓂᐊᖅᑐᑦ ᐅᒃᑯᐃᖓᔪᓂᒃ ᐃᓱᓕᔾᔪᑎᖃᖅᑐᓂᒃ ᐊᐱᖅᑯᑎᓂᒃ ᐱᔪᓐᓇᖅᑎᑦᑎᓂᐊᖅᑐᑦ 
ᑐᓴᖃᑎᒌᒍᑎᒋᓗᒋᑦ ᐅᖃᐅᓯᒃᓴᒃᑲᓐᓃᑦ ᐊᒻᒪ ᐃᒪᓐᓈᖅᑐᐃᔾᔪᑏᑦ ᓇᖕᒥᓂᖅ ᐅᖃᓰᑦ ᒪᓕᒡᓗᒍ. 

 

5. ᖃᖓ ᐊᐱᖅᓱᕐᓂᖅ ᐅᒃᑯᐃᓛᖅᐸ? 

ᑖᓐᓇ ᐊᐱᖅᓱᕐᓂᖅ ᐅᒃᑯᐃᖓᓂᐊᖅᑐᖅ ᓄᕕᐱᕆ 9, 2026-ᒥᑦ, ᓄᕕᐱᕆ 30, 2026-ᒧᑦ. 

6. ᖃᓄᖅ ᐊᑯᓂᐅᑎᒋᔪᖅ ᐱᔭᕇᕋᓱᖕᓇᖅᐸ ᐊᐱᖅᓲᑎ? 

ᑖᓐᓇ ᐊᐱᖅᓱᕐᓂᖅ ᐊᑯᓂᐅᓂᖃᐸᓗᒍᓐᓇᖅᑐᖅ 15 ᒥᓇᑦᓂᒃ ᐱᔭᕇᕋᓱᒡᓗᒍ. ᐱᔭᕇᑲᐅᑎᒋᙱᒃᑯᖕᓂ 
ᐊᐱᖅᓲᑎ, ᐱᓕᕆᕙᓪᓕᐊᓃᑦ ᑐᖅᑯᖅᑕᐅᓂᐊᖅᑐᖅ ᐅᑎᕐᕕᒋᔪᓐᓇᓛᕋᖕᓂ ᖃᖓᒃᑲᓐᓂᖅ.  

ᑐᓂᒍᖕᓂ ᐊᐱᖅᓲᑎ, ᐋᖅᑭᒋᐊᕈᓐᓇᐃᓪᓕᓂᐊᖅᑕᑎᑦ ᑭᐅᔾᔪᑎᑎᑦ.  

 

7. ᐊᐱᖅᓲᑎ ᐱᓕᕆᔪᓐᓇᖅᐸᕌ ᑲᑉᐳᔾᔭᒨᙱᑦᑐᓄᑦ ᐱᓕᕆᔾᔪᑎᓄᑦ? 

ᐄ. ᐊᐱᖅᓲᑎ ᐱᔭᕇᖅᑕᐅᔪᓐᓇᖅᑐᖅ ᖃᕆᓴᐅᔭᒃᑯᑦ, ᑎᒍᒥᐊᒐᕋᓛᒃᑯᑦ, ᐅᕝᕙᓘᓐᓃᑦ ᑲᑉᐳᔾᔭᒨᙱᑦᑐᑎᒍᑦ 
ᐱᓕᕆᔾᔪᑎᑎᒍᑦ.  

 

8. ᐊᐱᖅᓲᑎ ᖃᐅᔨᔭᐅᓐᓇᙱᓛᖅ ᑭᓇᐅᖕᒪᖔᑦ? 

ᐄ. ᑕᕝᕙᓂ ᐊᐱᖅᓲᑎᒥ ᑭᐅᔾᔪᑏᑦ ᖃᐅᔨᔭᐅᔾᔮᙱᑦᑐᑦ ᑭᓇᐅᖕᒪᖔᑦ. Kai Analytics ᐊᑐᕐᓂᐊᖅᑐᑦ 
Alchemer ᐅᖃᐅᓯᒃᓴᓂᒃ ᐊᐅᓚᑦᑎᔾᔪᑎᒥᒃ ᑲᒪᒋᔭᖃᖅᑎᓪᓗᒋᑦ ᐊᐱᖅᓲᑎᓂᒃ ᐊᒻᒪ ᐊᐅᓚᑕᐅᓂᖏᑦ 
ᖃᐅᔨᓴᕈᑏᑦ ᑲᑎᑕᐅᑎᓪᓗᒋᑦ ᓴᐳᔾᔨᓯᒪᓯᓐᓈᕐᓗᑎᒃ ᑲᙳᓇᖅᑐᓂᒃ. 

ᐊᑏᑦ ᐊᒻᒪᓗ ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ ᑐᕌᕈᑏᑦ ᐊᑐᖅᑕᐅᓂᐊᖅᑐᑦ ᑎᓐᓂᖅᓴᐅᑕᐅᓂᑐᐊᖏᓐᓄᑦ 
ᐊᐱᖅᓲᑎ, ᐊᒻᒪ ᓇᒃᓯᐅᔾᔨᕕᐅᓗᑎᒃ ᓈᒻᒪᓈᖅᓯᒪᔪᓂᒃ ᐃᖅᑲᐃᓯᒋᐊᕈᑎᓂᒃ, ᖃᐅᔨᒪᔾᔪᑕᐅᓗᓂᓗ 
ᐃᓚᐅᓂᐊᖅᑐᓂᒃ. ᐱᓕᕆᔾᔪᑎ ᓇᓗᓇᐃᖅᓯᔪᓐᓇᕐᒥᔪᖅ ᖃᐃᖁᔨᔾᔪᑎ ᐅᒃᑯᐃᖅᑕᐅᓯᒪᙱᒃᑲᓗᐊᕐᒪᖔᑦ ᐊᒻᒪ 
ᐊᐱᖅᓱᕐᓂᖅ ᐱᒋᐊᖅᑕᐅᓯᒪᓕᕋᓗᐊᕐᒪᖔᑦ ᐱᔭᕇᖅᑕᐅᖕᒪᖔᓪᓘᓐᓃᑦ, ᑭᓯᐊᓂᓕ ᐃᓚᐅᓂᕐᓄᑦ ᑐᓴᐅᒪᔾᔪᑏᑦ 
ᐃᓛᒃᑑᖓᑎᑕᐅᓂᐊᖅᑐᑦ ᑭᐅᔾᔪᑎᖕᓂᑦ ᐊᒻᒪ ᑐᓴᖃᑎᒌᒍᑕᐅᙱᓪᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ (WSCC). 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑕᑯᔪᓐᓇᔾᔮᙱᑦᑐᑦ 
ᐃᓛᒃᑰᖅᑐᓂᒃ ᐊᐱᖅᓲᑎᓄᑦ ᑭᐅᔾᔪᑎᓂᒃ. ᓴᐳᔾᔭᐅᓯᒪᖁᓪᓗᒋᑦ ᖃᐅᔨᔭᐅᑦᑕᐃᓕᔾᔪᑏᑦ ᑭᓇᐅᓂᕐᓄᑦ, 
ᖃᐅᔨᔭᐅᔪᑦ ᑲᑎᔪᔪᓄᑦ ᐅᓄᙱᓐᓂᖅᓴᓄᑦ ᑕᓪᓕᒪᓄᑦ ᑭᐅᔾᔪᑎᓄᑦ ᑭᑭᑕᐅᓯᒪᓂᐊᖅᑐᑦ ᐅᓂᒃᑳᓕᐅᕐᓂᕐᒥ 
ᑲᑎᑕᐅᔪᓄᓪᓘᓐᓃᑦ ᐃᓄᒋᐊᖕᓂᖅᓴᓄᑦ ᑲᑎᙵᔪᓄᑦ.  

ᐊᐱᖅᓲᑎ ᐃᓗᓕᖃᖅᑐᑦ ᐅᒃᑯᐃᖓᔪᓂᒃ-ᐃᓱᓕᔾᔪᑎᓂᒃ ᐊᐱᖅᑯᑎᓂᒃ ᐅᖃᐅᓯᒃᓴᖃᕐᕕᖃᖁᓪᓗᑎᑦ. ᐊᑏ 
ᐊᑐᖅᑕᐅᓕᒪᓂᐊᖅᐳᑎ ᐃᓕᖕᓂᒃ ᓇᓗᓇᐃᔭᐃᑐᐃᓐᓇᕆᐊᓕᖕᓂᒃ ᑐᓴᐅᒪᔾᔪᑎᓂᒃ, ᓲᕐᓗ ᐊᑏᑦ 
ᓇᖕᒥᓂᖅᐱᓪᓘᓐᓃᑦ ᐊᑎᖓᓂᒃ, ᐅᖃᐅᓯᒃᓴᖃᕐᕕᖕᓄᑦ ᑎᑎᕋᖅᓯᕕᖕᓄᑦ ᑭᑉᐹᕆᒃᑐᓂ. Kai Analytics 
ᐊᑐᕐᓂᐊᖅᑐᑦ ᖃᕆᓴᐅᔭᒃᑯᑦ ᐋᖅᑭᑲᐅᑎᒋᓯᒪᔪᓂᒃ ᐱᓕᕆᔾᔪᑎᓂᒃ ᓇᓗᓇᐃᔭᖅᑕᐅᖁᓪᓗᒋᑦ ᐊᒻᒪ 
ᐲᔭᖅᑕᐅᓯᒪᓗᑎᒃ ᐊᑏᑦ ᐊᓯᖏᓪᓗ ᐃᒻᒥᒧᑦ ᓇᓗᓇᐃᖅᓯᔾᔪᑎᓄᑦ ᑐᓴᐅᒪᔾᔪᑏᑦ ᐊᔪᕐᓇᙱᒃᑳᖓᑦ 
ᐅᖃᐅᓯᒃᓴᐃᑦ ᑐᓴᖃᑎᒌᒍᑕᐅᖅᑳᖅᑎᓐᓇᒋᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᓄᑦ (WSCC). 

9. ᖃᓄᐃᒻᒪᑦ ᑐᓂᔭᐅᓯᒪᕗᖓ ᐊᔾᔨᐅᙱᑦᑐᒥᒃ ᐊᐱᖅᓲᑎᓄᑦ ᑐᕌᕈᑎᒥᒃ ᖃᕆᓴᐅᔭᒃᑯᑦ? 

ᐊᔾᔨᐅᙱᑦᑐᖅ ᐊᐱᖅᓲᑎᓄᑦ ᑐᕌᕈᑎ ᐱᔪᓐᓇᖅᑎᑦᑎᔪᖅ Kai Analytics-ᑯᓐᓂᒃ ᑐᓐᓂᖅᓴᐃᓗᑎᒃ 
ᐊᐱᖅᓲᑎᒥᒃ, ᑐᖅᑯᕐᓗᒍ ᐱᓕᕆᕙᓪᓕᐊᓂᕆᔭᐃᑦ, ᓇᒃᓯᐅᑎᓗᒋᑦ ᓈᒻᒪᓈᖅᓯᒪᔪᑦ ᐃᖅᑲᐃᓯᒋᐊᕈᑏᑦ, ᐊᒻᒪ 
ᐊᔾᔨᒌᓕᖅᑎᑦᑎᑦᑕᐃᓕᔾᔪᑕᐅᓪᓗᑎᒃ ᐊᐱᖅᓱᕐᓂᕐᒧᑦ ᑐᓂᓯᓂᕐᓂᒃ. 

ᖃᕆᓴᐅᔭᒃᑯᑦ ᑐᕌᕈᑎ ᐱᓕᕆᔾᔪᑎᒥᒃ ᖃᐅᔨᒪᑎᑦᑎᓲᖅ ᐊᐱᖅᓱᕐᓂᖅ ᐅᒃᑯᐃᖅᑕᐅᓯᒪᓕᕐᓂᖓᓂᒃ, 
ᐱᒋᐊᖅᑕᐅᓯᒪᓕᕐᓂᖓᓂᒃ ᐅᕝᕙᓘᓐᓃᑦ ᐱᔭᕇᖅᑕᐅᓯᒪᓕᕐᓂᖓᓂᒃ. Kai Analytics-ᑯᓐᓂᒃ 
ᐱᔪᓐᓇᖅᓯᑎᑦᑎᓯᒪᙱᑦᑐᖅ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᓂᒃ (WSCC) ᐊᒃᑐᐊᓕᖅᑎᑦᑎᓗᑎᒃ ᐊᑎᕐᓂᒃ ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ 
ᑐᕌᕈᑎᖕᓄᑦ ᑭᐅᔾᔪᑎᖕᓄᑦ. 

 
10. ᓇᓕᐊᒃᑲ ᑲᒻᐸᓂᐅᔪᖅ ᑲᒪᒋᔭᖃᕐᓂᐊᖅᐸ ᐊᐱᖅᓲᑎᓂᒃ? 

Kai Analytics International Inc.-ᑯᑦ ᐃᒻᒥᒃᑰᖅᖢᑎᒃ ᓯᓚᑖᒍᑦ-ᐱᓕᕆᖃᑕᐅᔪᑦ ᖃᐅᔨᓴᕐᓂᕐᒧᑦ ᑎᒥᐅᔪᑦ 
ᑲᒪᒋᔭᖃᕐᓂᐊᖅᑐᑦ ᑕᒪᑐᒥᖓ ᐊᐱᖅᓱᕐᓂᕐᒥᒃ ᐱᓕᕆᔾᔪᔾᔨᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᒃ (WSCC). ᕚᓐᑰᕗᒦᖢᑎᒃ, ᐳᕆᑎᔅ ᑲᓚᒻᐱᐊᒥ, ᑎᒥᐅᔪᖅ 
ᐊᔾᔨᐅᙱᑦᑑᔪᓂᒃ ᐱᓕᕆᐊᖃᓲᖅ ᐃᑲᔪᖅᖢᑎᒃ ᑎᒥᐅᔪᓂᒃ ᑐᑭᓯᑎᑦᑎᓂᕐᒧᑦ ᐊᑐᖅᓯᒪᔪᓂᒃ, 
ᑭᙴᒪᒋᔭᐅᔪᓂᒃ, ᐊᒻᒪ ᓯᕗᓪᓕᐅᔾᔭᐅᖁᔭᐅᔪᓂᒃ ᐃᓄᖕᓂᑦ ᐱᔨᑦᑎᕋᖅᑕᖏᓐᓂᒃ. ᐱᓕᕆᖃᑎᒌᖁᑎᖏᑦ 
ᐊᑐᐃᓐᓇᐅᑎᑦᑎᔪᑦ ᐃᓱᐊᓂᑦ ᐃᓱᐊᓄᑦ ᐱᔨᑦᑎᕋᐅᑎᓂᒃ ᐅᖃᐅᓯᖃᖅᖢᑎᒃ ᐊᐱᖅᓲᑎᒥ ᐋᖅᑭᒃᓯᒪᓂᐅᔪᒥ, 
ᑲᒪᒋᔭᐅᓂᖏᓐᓂᒃ, ᕿᒥᕐᕈᔭᐅᓂᖏᓐᓂᒃ, ᐅᓂᒃᑳᓕᐅᖅᑕᐅᓂᖏᓐᓂᒃ, ᐊᒻᒪ ᑕᐅᑐᙳᐊᖅᑕᐅᔪᓄᑦ. 

ᐱᓕᕆᖃᑎᒌᑦ ᐊᒥᓱᓂ ᐊᕐᕌᒍᓂ ᐱᓕᕆᐊᖃᖃᑦᑕᖅᓯᒪᔪᑦ ᐊᐱᖅᓲᑎᓂᒃ ᒐᕙᒪᒃᑯᓐᓄᑦ ᐊᐅᓚᑕᐅᔪᓂ. 
ᐃᒻᒥᒃᑰᖅᑐᖅ ᐱᓕᕆᐊᒃᓴᓕᒃ ᐱᔪᓐᓇᖅᑎᑦᑎᓪᓗᓂ ᐃᓚᐅᔪᓂᒃ ᑐᓂᓯᓗᑎᒃ ᓱᓕᓪᓚᕆᒡᓗᑎᒃ ᐊᒻᒪ ᓱᓕᓗᑎᒃ 
ᐅᖃᐅᓯᒃᓴᖃᕐᕕᖃᕐᓗᑎᒃ ᖃᐅᔨᔭᐅᙱᓪᓗᑎᒃ ᑭᒃᑰᓂᖏᓐᓂᒃ. 

 

11.  ᖃᓄᖅ ᓇᓗᓇᐃᕈᓐᓇᖅᐸᕋ ᐊᐱᖅᓱᕐᓂᖅ ᑖᓐᓇᓪᓚᑦᑖᖑᒐᓗᐊᕐᒪᖔᑦ? 

ᐊᑕᖏᖅᖢᑎᒃ ᐊᐱᖅᓱᕐᓂᕐᓱᑦ ᑐᕌᕈᑏᑦ ᖃᕆᓴᐅᔭᒃᑯᑦ ᐊᒻᒪ ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑏᑦ 
ᑎᑭᓯᒪᓪᓗᐊᖅᑐᑦ ᑕᐃᑲᙶᕐᕕᖃᕐᓗᑎᒃ “kaianalytics.com” 

Kai Analytics ᑎᑎᕋᖅᑕᐅᓯᒪᖕᒥᔪᖅ ᐊᐱᖅᓱᖅᑎᓪᓗᑎᒃ ᑲᓇᑕᒥ ᖃᐅᔨᓴᖅᑐᓕᕆᓂᕐᒧᑦ ᑲᑎᒪᔩᑦ 
(CRIC) ᖃᐅᔨᓴᕐᓂᕐᒧᑦ ᓇᓗᓇᐃᖅᓯᓂᕐᒧᑦ ᐱᔨᑦᑎᕋᖅᑎᓄᑦ. 

ᑲᓇᑕᒥ ᖃᐅᔨᓴᖅᑐᓕᕆᓂᕐᒧᑦ ᑲᑎᒪᔩᑦ (CRIC) ᑲᓇᑕᒥ ᑲᓇᑕᓗᒃᑖᒥ ᑲᑐᔾᔨᖃᑎᒌᑦ ᖃᐅᔨᓴᕐᓂᕐᒧᑦ 
ᕿᒥᕐᕈᓂᕐᒧᓪᓗᓗ ᐱᔪᒥᓴᐃᓪᓗᑎᒡᓗ ᖁᕝᕙᓯᒃᑐᒻᒪᕆᖕᒥᒃ ᖃᐅᔨᓴᕐᓂᕐᒥ ᐱᐅᓂᖏᓐᓂᒃ, 
ᐃᓕᖅᑯᓯᑦᑎᐊᕆᖕᓂᕐᒧᑦ, ᐊᔾᔨᒌᒃᑎᑦᑎᓂᕐᒧᑦ, ᐊᒻᒪ ᑲᙳᓇᖅᑐᓂᒃ ᓴᐳᔾᔨᓯᒪᓂᕐᒧᑦ. Kai Analytics 
ᑲᑐᔾᔨᖃᑎᒌᓄᑦ ᐃᓚᒋᔭᐅᔪᑦ ᑲᓇᑕᒥ ᖃᐅᔨᓴᖅᑐᓕᕆᓂᕐᒧᑦ ᑲᑎᒪᔨᓄᑦ (CRIC). 

ᖃᐅᔨᓴᕐᓂᕐᒧᑦ ᓇᓗᓇᐃᖅᓯᓂᕐᒧᑦ ᐱᔨᑦᑎᕋᖅᑏᑦ ᐱᔪᓐᓇᖅᑎᑦᑎᔪᖅ ᐃᓚᒋᔭᐅᔪᓂᒃ ᐃᓄᑐᐃᓐᓇᕐᓂᒃ 
ᓇᓗᓇᐃᔭᐃᓗᑎᒃ ᑭᓱᒥᒃ ᐊᐱᖅᓱᕐᓂᕐᒥᒃ ᐱᓕᕆᐊᖑᔪᖃᕐᒪᖔᑦ ᒪᓕᒐᖅᑎᖑᑦ ᖃᐅᔨᓴᕐᓂᕐᒧᑦ 
ᑎᒥᐅᔪᓄᑦ ᖃᐅᔨᓴᕐᓂᕐᒧᑦ ᐱᔾᔪᑎᓪᓚᑦᑖᓄᑦ. 

ᑎᑎᕋᖅᑕᐅᓯᒪᓂᕐᒧᑦ ᓈᓴᐅᑎᖁᑎᕗᑦ 20261015-KA977 ᐊᒻᒪ ᖃᐅᔨᒋᐊᕈᓐᓇᖅᑕᐃᑦ 
ᑎᑎᕋᖅᑕᐅᓯᒪᔾᔪᑎᕗᑦ ᐅᕘᓇ: ᑲᓇᑕᒥ ᖃᐅᔨᓴᖅᑐᓕᕆᓂᕐᒧᑦ ᑲᑎᒪᔩᑦ (CRIC) ᖃᐅᔨᓴᕐᓂᕐᒧᑦ 
ᓇᓗᓇᐃᖅᓯᓂᕐᒧᑦ ᐱᔨᑦᑎᕋᖅᑏᑦ. 

 
12. ᐱᓚᐅᔪᓐᓇᖅᑎᑕᐅᔪᖓ ᑭᓯᐊᓂᓕ ᓇᒃᓯᐅᔾᔨᕕᐅᓯᒪᙱᑦᑐᖓ ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ 

ᐅᕝᕙᓘᓐᓃᑦ ᑕᑯᔪᓐᓇᙱᑕᕋ ᐊᐱᖅᓲᑎᓄᑦ ᑐᕌᕈᑎ. ᖃᓄᐃᓕᐅᓪᓗᐊᖅᐳᖓ? 

ᐊᑏ ᖃᐅᔨᒋᐊᕈᒃ ᑎᑎᖅᑲᓄᑦ ᑎᑭᕝᕕᐅᕙᒃᑐᖁᑎᒋᙱᑕᑎᑦ ᐅᕝᕙᓘᓐᓃᑦ ᐱᐅᙱᑦᑐᓄᑦ ᑎᑭᕝᕕᐅᕙᒃᑐᖁᑏᑦ 
ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ ᑎᑭᓯᒪᔪᖅ ᐅᑯᓇᖔᕐᓗᓂ surveys@kaianalytics.com. 

ᓇᓂᔪᓐᓇᙱᒃᑯᖕᓂ ᓱᓕ ᖃᐃᖁᔭᐅᔾᔪᑏᑦ ᐅᕝᕙᓘᓐᓃᑦ ᑕᑯᔪᓐᓇᙱᒃᑯᖕᓂ ᐊᐱᖅᓲᑎᓄᑦ ᑐᕌᕈᑎ, ᐊᑏ 
ᐅᖃᖃᑎᒋᒋᐊᒃᑭᒃ Kai Analytics ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ ᐅᕗᖓ ᖃᕆᓴᐅᔭᒃᑯᑦ 
ᐃᕐᖐᓐᓈᖅᑕᐅᑎᒃᑯᑦ ᑎᑎᕋᕐᓗᑎᑦ survey-support@kaianalytics.com. Kai Analytics ᑭᐅᓂᐊᖅᑐᑦ 
ᐅᓪᓗᖅ ᐊᑕᐅᓯᖅ ᐃᖅᑲᓇᐃᔭᕐᓇᒥ ᐊᓂᒍᖅᐸᑦ.  

 

13. ᑭᓇᒧᑦ ᐅᖃᖃᑎᖃᓪᓗᐊᖅᐳᖓ ᐊᐱᖅᑯᑎᒃᓴᖃᕈᒪ? 

ᐊᐱᖅᑯᑎᓄᑦ ᐊᐱᖅᓲᑎᓄᑦ ᐱᕙᓪᓕᐊᓂᐅᔪᑦ ᒥᒃᓵᓄᑦ ᐅᕝᕙᓘᓐᓃᑦ ᐊᔪᕐᓇᖅᑐᖅᓯᐅᕈᕕᑦ, ᐊᑏ 
ᐅᖃᖃᑎᒋᓗᒋᑦ Kai Analytics ᐅᕗᖓ ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ survey-
support@kaianalytics.com. 


